
Adresa: Rr. Bekim Fehmiu (Ish Ndërtesa e Fazitës), kati:2, 10000 Prishtinë, Kosovë 

Tel: 038 247 615 lok. 101, Fax: 038 247 620, E-mail: info@ero-ks.org, web: www.ero-ks.org 

 

Prishtinë, 21.09.2023 

Kodii ZRRE‐së: V_1757_2023 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 

(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE-së: ZRRE/DMK_V_2070_06_20 i dt.26.06.2020; 

− Ankesa e konsumatorit e datës 09.08.2023. 

në seancën e mbajtur më datë 21.09.2023 nxori këtë: 

V E N D I M 

I. REFUZOHET ankesa e konsumatorit B.K nga Komuna e Besianës si në arsyet e paraqitura në 

arsyetimin e këtij vendimi. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 

ZRRE/DMK_V_2070_06_20 i dt.26.06.2020. 

 

A r s y e t i m 

Departamenti për Mbrojtjen e Konsumatorëve në ZRrE, me datë 26.06.2020 ka marrë Vendim me nr. 

ZRRE/DMK_V_2070_06_20 me të cilin e ka refuzuar ankesën e konsumatorit, me të cilën ankesë e ka 

kontestuar përgjigjën e KESCO-s – Divizioni i Furnizimit – Departamenti për Konsumatorë të datës 

28.12.2017 lidhur me kontestimin faturës nr.101-DPR16S266771 të datës 04.02.2016 lidhur me 

ngarkesën për lidhje të re. 

I pakënaqur me Vendimin e DMK-së, pala B.K, brenda afatit ligjor ka paraqitur Ankesë në Bordin e ZRrE-

së, për këto shkaqe: 

- Kundërshton vendimin e DMK-së dhe konstaton se i njëjti është i padrejtë; 

- Pretendon se faturimi i taksës se kyçje s nuk duhet te behet pasi ka ekzistuar shifra me herët; 

- Pala kërkon nga Bordi që të shqyrtoj ankesën në kohë dhe të merr vendim të drejtë. 

Bordi i Zyrës së Rregullatorit për Energji në mbledhjen e mbajtur me datë 21.09.2023 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin e konsumatorit se vendimi nr. ZRRE/DMK_V_2352_09_22 i dt.07.09.2022 i 

Departamentit per Mbrojtjen e konsumatorëve nuk është i drejt, Bordi pas shqyrtimit të të gjitha 

provave dhe shkresave si: Kërkesa per lidhje te re e datës 08.12.2015; Procesverbali për pranimin e 

instalimit elektrik nr.059365 i datës 26.01.2016; Faturën nr.101-DPR16S266771 i datës 04.02.2016; 

ankesën e konsumatorit në KESCO datë 07.11.2017, Përgjigja e KESCO-s e datës 28.12.2017; Ankesa e 

konsumatorit në DMK të ZRRE-së  datë 09.01.2018; Vendimi i DMK-së nr. ZRRE/DMK_V_2070_06_20 

datë 26.06.2020, Transaksionet e konsumatorit; Rrjedha e energjisë elektrike, listat e leximi, ka gjetur 

se nuk ka dyshime që vendimi i marrë nga DMK-ja është vendim i drejtë dhe i ligjshëm. 

 

Në shqyrtim e sipër të rastit, ZRrE ka vërejtur se me datë 08.12.2015 konsumatori bazuar në rregullat 

dhe procedurat ne fuqi ka bërë kërkesë zyrtare në KESCO për lidhje te re. Pas kërkesës se konsumatorit 

me datë 26.01.2016 punëtorët e autorizuar të KEDS-it për ndërrim njehsori kanë inspektuar pikën 

matëse të konsumatorit, ku kanë larguar nga matja njehsorin elektrik të vendosur nga konsumatori 

nr.91058873 me gjendje TL=000499 kWh dhe TU=000190 kWh, si dhe kanë vendosur për matje 

njehsorin elektrik nr.64685533 me gjendje TL=000000 kWh dhe TU=000000 kWh. Ekipi i KEDS-it po 

ashtu ka evidentuar të dhënat teknike të pikës matëse, si dhe kanë evidentuar që njehsori elektrik 

nr.91058873 duhet të dërgohet në qendrën e kalibrimit. Ekipi i KEDS-it po ashtu ka evidentuar se 

njehsori i konsumatorit vendoset në shtyllë. 

 

Sipas transaksioneve te konsumatorit vërtetohet se Departamenti i faturimit në KESCO me datë 

04.02.2016 e ka ngarkuar konsumatorin me taksën për shërbime të lidhjes së re në vlerë 118.00€ duke 

i hapur shifrën DPR - 90110297. Me datë 07.11.2017 konsumatori ka parashtruar ankesë në 

Departamentin për Konsumator në KESCO duke kundërshtuar taksën e shërbimit për lidhje të re pasi 

që ka theksuar se ka ekzistuar shifër e me hershme. Me datë 28.12.2017 Departamenti për Konsumator 

në KESCO i është përgjigjur konsumatorit duke e refuzuar ankesën e tij lidhur me taksen e shërbimit 

për lidhje të re pasi që kjo takse i vendoset të gjithë konsumatorëve te ri (60 euro janë pëlqim 

elektroenergjetik në sistemin tre fazor, 40 euro lidhje në rrjetin elektrik dhe 18 euro TVSH). Po ashtu 

ne përgjigjën e lëshuar nga KESCO vërtetohet se konsumatori B.K asnjëherë nuk ka pasur të hapur 

shifër në emrin e tij, e që kjo nënkupton se kemi te bëjmë me konsumator te ri pasi që në bazën e të 

dhënave asnjëherë nuk ka ekzistuar i regjistruar njehsori nr.2335226/9. 

 

Bordi i ZRRE po ashtu ka shqyrtuar kërkesën e DMK, përmes se cilës eshte kërkuar nga konsumatori që 

i njëjti të ofroj të gjithë dokumentacionin i cili do të vërtetonte se ka pasur me herët të hapur shifër në 

të njëjtin vend në emër të tij, por që asnjëherë nuk janë ofruar dokumentet e kërkuara. Po ashtu me 

datë 26.06.2020 DMK ka kërkuar sqarime nga KESCO lidhur me ekzistencën e shifrës në emër të B.K 

por qe ka pranuar përgjigjën që ky konsumator asnjëherë nuk ka pasur të hapur shifër, dhe se pas 

kërkesës për lidhje të re është regjistruar si konsumatorë i ri. Bordi i ZRRE ka shqyrtuar faturën e 

shërbimeve nr.101-DPR16S266771 i datës 04.02.2016 e cila i është faturuar konsumatorit me rastin e 

regjistrimit te njehsorit dhe hapjes se shifrës dhe konstaton se KESCO ka vepruar në përputhje me 

Rregullën për Kushtet e Përgjithshme të Furnizimit me Energji dhe Procedurës lidhëse. 

                                                                                                                                                                                                                   

Bordi i ZRrE, gjithashtu ka konstatuar se konsumatori në ankesën e tij nuk ka ofruar asnjë provë bindëse 

për të vërtetuar faktin se vendimi i DMK-së si organ i shkallës së parë nuk është vendim i drejtë dhe i 

bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës së 

parë në mënyrë të përgjithësuar, pa ofruar prova të arsyeshme.  

 

Bordi i ZRRE-së në mbledhjen e mbajtur me datë 21.09.2023 pas analizimit të gjithë asaj që u theksua 

më lartë, e ne veçanti Kërkesa për lidhje të re e datës 08.12.2015 dhe procesverbali për pranimin e 

instalimit elektrik nr.059365 i datës 26.01.2016, korrespodencat mes ZRRE dhe KESCO, si Rregullën për 

Kushtet e Përgjithshme të Furnizimit me Energji dhe Procedurës lidhëse, ka vendosur ka vendosur si 

në dispozitivin e këtij vendimi. 

III. Vendimi nxirret në gjuhën shqipe dhe do të përkthehet në gjuhën serbe dhe angleze. Në rast 

të mospërputhjes në mes të versioneve, do të mbisundojë versioni në gjuhën shqipe. 

IV. Vendimi hyn në fuqi në datën e miratimit nga Bordi, dhe do të publikohet në faqen elektronike 

zyrtare të ZRRE-së. 

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Themelore në Prishtinë, Departamenti për Çështje Administrative, brenda tridhjetë (30) ditëve nga 

data e pranimit të Vendimit ose data e publikimit të tij në faqen elektronike të ZRRE-së, cilado që 

ndodhë e fundit. 

 

 

Bordi i ZRRE‐së: 

 

 

        _______________________ 

Ymer Fejzullahu, Kryesues  

 

_______________________ 

Lutfije Dervishi, anëtare 

 

_______________________ 

Gani Buçaj, anëtar 

 

_____________________ 

Arta Isufi, anëtare 

 

_______________________ 

Adnan Preniqi, anëtar 

 

          

 

 

 

Vendimi u dërgohet: 

 KESCO-s,  

 Konsumatorit B.K dhe 

 Arkivit të ZRRE-së. 

 

 


